Engele

Ons kan te veel of te min van engele maak. Daarom moet ons
weet dat engele nie middelaars is tussen God en mens nie.
Net Jesus Christus alleen is. Engele deel ook nie Christus se
verdienste uit en verseker nie ons deel aan die ewige lewe nie.
Dit is die werk van die Heilige Gees. Ons mag hulle dus nie
aanbid en vereer nie. Aanbidding kom alleen God toe. Aan die
anderkant wil mense ongelukkig al hoe meer die dinge wat
rondom ons gebeur, toeskryf aan natuurkragte. Werklikheid
word al meer die tasbare dinge buite ons, terwyl ons vergeet
dat die geestesdinge net so werklik is.

Die skepping van engele

Sonder die Bybel sou ons niks van die bestaan van engele
geweet het nie. Hulle openbaar hulle nie self, dat ons hulle kan
sien nie. Ons weet uit die Bybel dat God engele geskape het
om voor sy troon te wees. Ons glo dat God die bewoners van
die hemele geskape het, net soos die ander skepsels op aarde
(Nederlandse Geloofsbelydenis Artikel 12).

Hoeveel is die engele?

Hieroor kan ons nie veel sé nie. Die Bybel gee nie ‘n getal nie.
Ons weet alleen dat dit ‘n magtige leérskare is. Dawid sing van
hulle in Psalm 68:18: “Die waens van God is tien duisende,
duisend maal duisende.” Met die aankondiging van Jesus se
geboorte lees ons: “... was daar saam met die engel 'n menigte
van die hemelse leérskare.” (Luk. 2:13). In Getsemane vra
Jesus: “Of dink jy dat Ek nie nou my Vader kan bid en Hy vir
My meer as twaalf legioene van engele beskikbaar sal stel
nie?” (Matt. 26:53).

Hierdie magtige getal is ook nie onordelik nie. Hulle word
voorgestel as ‘n leérmag, as legioene wat onder die bevel van
‘n aanvoerder staan. Die mooiste orde en suiwerste harmonie
bestaan juis hier. In die leérkorps bestaan daar volgens die
Bybel range van hoér en laer, wat nooit tiranniseer oor die
korps nie, maar wat slegs meerdere heerlikheid het om die
orde van God uit te voer.

Wat is die verskille en ooreenkomste van engele?

Ons lees dwarsdeur die Bybel van gerubs, maar net by die
roeping van Jesaja as profeet, oor serafs. Daar is verskille en
oreenkomste tussen hulle. Die ooreenstemming € in hulle
beskrywing. Dat hierdie engele in ‘n sekere beeld aan ons
geskets word, gee ons egter nie die minste reg om te dink dit
is hoe hulle lyk nie. Engele is geestelike wesens en kan dus
nie met die oog gesien word nie. Dit is verkeerd om engele
voor te stel met vlerkies, soos kunstenaars dit graag doen. Die
Bybel teken hierdie engele in ‘n sekere gestalte vir ons, omdat
God ons menslike aard ken en weet dat ons dan beter sal
verstaan wat hulle werk is. Die vlerke laat ons besef dat engele
nie gebind is aan ruimte soos ons mense nie. Ons beweeg
stadig, maar engele vinnig. Hulle gaan ook net waarheen God
hulle stuur, wanneer Hy hulle stuur. As die engele beskryf word
met duisend oé, beteken dit dat hulle onbeperkte visie het en
veel meer kan S|en as mense. In elke beeld Wat God aan ons

gee, wil Hy ‘n beeld van die werk en die vaardigheid in die
diens aan God daarmee beskrywe.

Gerubs

Hulle staan die hoogste in rangorde. Gerubs word aan die
oostekant van die paradys gestel, met ‘n swaard wat vlam en
flikker om toegang na die boom van die lewe te bewaak. Die
Bybel teken hulle as magtig en met hulle mag moet hulle die
heiligheid van God op aarde verdedig. Hulle staan ook weer
in die tabernakel en in die tempel. Hulle groot vlerke strek oor
die versoendeksel van die ark om die heiligheid van God daar
te beskerm. Hulle werk is egter meer uitgebrei. In Psalm 18:11
lees ons: “En Hy het op 'n gérub gery en gevlieg;” Hier word
die verband tussen God en die aarde gestel en ook hier het
die gerubs ‘n beskermende taak in diens van God se heiligheid.
Ons moet nie dink God is afhanklik van hulle nie, maar God
het hierdie taak aan hulle opgedra. Sodra ons lees van God
wat die sondige aarde nader, lees ons van die gerubs wat
tussen die heilige en die onheilige staan om God se heiligheid
te bewaak.

In die uitvoering van hulle amp, neem die gerubs verskillende
gestaltes aan. Ons lees dat van hulle ‘n voorkoms gehad het
van ‘n leeu, ‘n bees, ‘n arend en ‘n mens (Eseg. 1 en 10),
waarmee die majesteit van die leeu, die krag van die bees, die
deurdringende blik van die arend en die verstand van die mens
aangedui word. Esegiél teken die gerubs ook met wiele wat
na alle kante toe beweeg, waardeur die genesing uit die tempel
van die Here aan alle volke, in watter rigting hulle ookal woon,
gesimboliseer word. Geen wonder dat die Bybel altyd praat
van God wat tussen die gerubs woon nie. God se majesteit
straal deur die hele lewe op hulle af en hulle bewaak daardie
majesteit as getroue hemelwagters.

Serafs

Dit is ‘n engel wat uitbrand. Dit is presies wat die serafs doen
by Jesaja se roeping.’n Vuurkool word van die altaar af geneem
om die sonde op die lippe van die profeet uit te brand en so
te reinig vir sy taak. Die serafs verskyn ook in ‘n menslike
gestalte met ses vlerke (Jes. 6) en besing die lof van God se
heerlikheid. Die taak van die serafs is om die altaar van
versoening te bedien. Hul stryd teen die sonde is nie afwerend,
soos die gerubs nie, maar uitdelgend.

Kom ons tref ‘n vergelyking

Gerubs staan op die versoendeksel en serafs staan in diens
van die versoening. Gerubs verdryf die sondaar uit die paradys
en serafs soek hom op om hom te reinig. Gerubs beskut God
se heiligheid en weer die sonde wat dit mag aantas af. Serafs
bedien God se heiligheid wat die sonde verteer en verbrand.
Gerubs simboliseer meer die wet en serafs die genade. God
vereis gehoorsaamheid, maar gee ook genade.

Dr. SP van der Walt (snr.), verwerk deur Ds. Neil Prinsloo

Die karakter van engele.

Afbeelding deur mense

Gewoonlik beeld kunstenaars engele uit as vroulik en meer
nog, kinderlik en dus altyd sagmoedig en selfs speelsiek.
Die Bybel praat egter van hulle as kragtige helde wat optrek
in leérorde en Migael is ‘n magtige oorlogvoerder wat
uiteindelik die krag van die draak verbreek. Die Bybel leer
ons dat engele in die hemel woon en reeds geskape was
voordat die aarde toeberei is. Gelowiges wat tot sterwe
kom, word dus nie engele, soos sommige mense graag wil
glo nie. Engele is twee verskillende skepsels van God.
Engele is ook skepsels, gebonde aan ruimte, soos die mens.
Engele is nie alomteenwoordig nie, maar is ook nie soos
die mens aan sy plek gebonde nie. Hulle kan in duisendtalle
op een plek wees en kan, omdat hulle geeste is, gou verdwyn
en weer verskyn. Hulle het nie tyd nodig om van een plek
na ‘n ander te gaan nie. Hulle is as geestelike wesens
onsigbaar, tensy God hulle laat verskyn in ‘n sekere gestalte.
So ‘n gestalte is dan slegs tydelik, ‘n genadedaad van die
Here aan die mens, want die mens kan net sien wat aan
hom verskyn.

Engele het geestesgawes

Dit vloei voort uit hulle persoonlikheid. Alle bewerings dat
hulle onpersoonlike wesens is, spreek teen die getuienis
van die Bybel. Hulle tree dikwels op en sé: “Ek is Gabriél.”
Christus spreek ook vir Satan as persoon aan. Wat meer
is, engele is bewuste persone wat rekenskap moet gee van
wat hulle doen en kennis het van omstandighede op aarde,
waarin hulle optree. Hulle kry op besondere manier kennis
van die aardse dinge. Hieruit volg dat die geestesgawes

Verwerk deur Ds Neil Prinsloo

van elke engel reeds met die skepping uitgedeel is. Engele
het dus elkeen ‘n eie persoon met besondere gawes,
onderskei van ander en tog is almal weer op dieselfde
oorhoofse taak gefokus.

Interaksie tussen engele is moontlik, omdat die verhouding
tussen mense al veronderstel dat ons mekaar kan ken.
Engele het ook verstandsvermoéns, wilsvermoéns, gevoel,
woede, haat en blydskap. So kan die engele onderskei
tussen goed en kwaad en is dus verantwoordelik vir hulle
dade. Die sonde van Satan is sy sonde en hy doen daarvoor
verantwoording. Daar is net een verskil. Engele kies vir
altyd, vir of teen God. Daarom is daar ook nie van verlossing
sprake by die engele nie. Satan bly Satan en kan nooit weer
in die engel van die lig verander word nie.

Verhouding met die skepping
Engele staan in ‘n besondere band met die skepping en
Skepper. Hulle is saam met die ganse skepping een, in die
sin dat “... in Hom (die Seun van God) is alle dinge geskape
wat in die hemele en op die aarde is.” (Kol. 1:16). Die mens
as hoogste skepsel staan ook in betrekking met die engele,
aangesien hy weinig minder as ‘n engel geskape is. Die
mens het ‘n liggaam en is deur sy liggaam stoflik, maar die
mens het ook gees en is daarom verwant aan God en die
engele. Dit is die wonderlike van die beeld van God. En
God het die mens nou begenadig, dat Hy Jesus Christus
as mens gestuur het, waardeur die mens weer in sy
oorspronklike staat herstel kan word en saam met die
hemelse leérskare onder een Hoof versamel kan word. Ja,
meer nog: die engele se hooftaak is om dienende geeste
te wees, terwyl die mens eendag sal heers oor alles. Hierin
Ié die grondverskil tussen die mens en die engele. Geestelik
staan die engele hoér as die mense, maar hulle besit nie
die volle beeld van God nie. Die engele staan nie bo ons
en ook nie langs ons nie, maar onder ons in rangorde van
skepsels. “Weet julle nie dat ons engele sal oordeel nie?”
(1 Kor. 6:3).

(snr.)

Name van spesiale engele

Gabriél - Sy naam beteken “man van God”. Hy kondig
self aan dat hy voor die troon van God staan. Dit is Gabriél
wat die geboorte van Johannes aankondig en die geboorte
van Christus aan Maria voorspel. Hy kom dikwels in die
Bybel voor en meestal as aankondiger.

Migael - Sy naam beteken “wie is soos God”. Sy posisie
word in Daniél 10:13 gegee: “...een van die vernaamste
vorste...". Hy is die strydvoerende engel wat in Openbaring
12:7 voorkom as die aanvoerder van die engele-leér.

Die Engel van die Here - Hy word ook genoem die Engel
van die verbond. Hy verskyn aan die vlugtende Hagar
(Gen. 21:17). Hy worstel met Jakob. Hy sé aan Jakob:
“Ek is die God van Bet-El...” (Gen. 31:13). Hy verskyn
aan Moses by die brandende doringbos (Eks. 3). In Rigters
2:1 verstaan ons duidelik dat die Engel homself vereen-
selwig met God. Dit is maar ‘n paar plekke in die Bybel
wat ons laat verstaan dat ons hier te doen het met ‘n
engeleverskyning van God. Ons kan selfs sé, die engele-
verskyning van Christus wat die beloftes van verlossing
en seén aan hopende gelowiges aangekondig het.

Wat doen engele? Eerstens moet ons
goed verstaan dat die Bybel ons leer
dat engele God se diensknegte is en
nie mense s’'n nie. Die Roomse kerk
stel engele as ‘n soort tussenpersoon,
tussen mens en God en aanbid dan
engele en smeek om hulle voorbidding.
Hierdie standpunt beteken dus die
engele staan in diens van die mense,
weet wat hulle nood is en kan interaksie
met die mens hé. Die mens het egter
nie met die geestesryk van engele
interaksie nie. Indien ons wel die taak
van engele moet saamvat onder ‘n paar
groot kenmerke, sou ons kan sé dat
hulle loof, stry en dien.

Loof

In Jesaja 6 sing die serafs: “Heilig,
heilig, heilig is die HERE van die
leérskare. Die hele aarde is van sy
heerlikheid vol!” By die geboorte van
Jesus, sing die engeleskare: “Eer aan
God in die hoogste hemele en vrede
op aarde, in die mense 'n welbehae!”
In die hemele hoor ons gedurig die
lofstem van engele en in Ps. 103 lees
ons: “Loof die HERE, sy engele.” Ja,
engele het ‘n engeletaal en ‘n
engelestem, waarmee hulle ons Here
loof. Niemand kan die Bybelse gebeure
daaroor bevraagteken nie. Wie sou die
engelesang by Betlehem uit die Bybel
wou skeur? Wie verlang nie om eendag
saam met die engele in te val in
beurtsang en te sing: “U is waardig, o
Here, om te ontvang die heerlikheid en
die eer en die krag, want U het alles
geskape en deur u wil bestaan hulle en
is hulle geskape.” (Openb. 4:11).

Stry

Sodra die vyand kop uitsteek, is engele
ook magtig in die stryd. Engele was
egter nie altyd in stryd gewikkel nie.
Voor die sondeval en in die tyd van
heerlikheid was daar geen stryd gewees
nie. Gedurende die tydperk waar sonde
uitgebreek het, is hulle egter in stryd
gewikkel. God het hulle die taak opgelé.
Hulle staan nou in diens om Sy kinders
teen alle bose magte te beskerm.
Engele met swaarde en engele wat
oordeel uitvoer. Migael wat stry teen
die draak, die stryd teen die bose geeste
in die lug, dit is die taak van engele op
die sondige aarde. In hierdie stryd word
hulle kragtige helde genoem, hulle is
besiel met die eer van God om ook Sy
vyande te verdoem. In hierdie stryd is
nie wapenstilstande nie. Die stryd duur
tussen die vriende en vyande van God
en dit word gestry as worsteling van
geeste, vir ‘n geestelike doel met
geestelike wapens.

Verwerk deur Ds Neil Prinsloo

Dien

Hieronder val al die werke van die
engele, insluitend om te loof en stry
ook. Ons onderskei egter diens, omdat
loof en stry besondere dienste is, terwyl
ons diens in die algemeen kan opneem.
Daar is gewone en buitengewone diens
van engele. Die buitengewone diens is
die bekendste, omdat dit deur die Bybel
beskrywe word. Hier verskyn die engele
in sekere gesigte of bring ‘n spesifieke
boodskap of doen iets besonders, maar
hulle openbaar elke keer God se
genade en krag. Hulle voer Sy raad uit.
So staan die engel by die ingang van
die Paradys met die vlammende
swaard; so word die eersgeborenes
van die Egiptenare besoek en die
oordeel oor Sodom en Gomorra voltrek.
So trek die verderfengel uit oor Israel
as God Dawid besoek met ‘n
driedaagse pes en so trek God se engel
saam met Israel deur die woestyn. Dit
is engele wat aan Abraham en Jakob
verskyn, wat die geboorte van Simson
aankondig en aan Sagaria en Maria
verskyn. Engele dien Christus in die
woestyn en versterk Hom in die tuin
van Getsemane. En wie dink nie aan
Lot se redding uit Sodom, die jongelinge
in die vuuroond en Petrus se verlossing
uit die gevangenis nie?

Ons moet verstaan dat God ook engele
in die alledaagse gebruik. God versorg
steeds sy kerk. Hy stuur Sy
boodskappers uit na hulle wat die
saligheid beérf. Ons kan aanneem dat
engele ‘n veel groter diens het om te
verrig in die alledaagse as wat ons
dink.“Is hulle nie almal dienende geeste
wat vir diens uitgestuur word ter wille
van die wat die saligheid sal beérwe
nie?” (Heb. 1:14). Vandag nog geld
hierdie teksvers.

Engele loof, stry en dien.

Wat dan van beskermengele? Mense
wil dit geregverdig deur Matteus 18:10
aan te haal as bewys. “Pas op dat julle
nie een van hierdie kleintjies verag nie;
want Ek sé vir julle dat hulle engele in
die hemele altyd die aangesig sien van
my Vader wat in die hemele is.” Hieruit
kan ons nie aflei dat elke gelowige ‘n
besondere engel het wat aan hom
toegewys is en in sy diens staan nie.
Dit sou beteken dat engele in mense
se diens is, of dat hulle, hulle oor ons
ontferm en daarom vir ons by die Vader
pleit. Dan is hulle weer middelaars.
Nee, engele staan in God se diens. Die
ontferming is goddelike ontferming.
God begenadig ons deur Sy engele.
Ons aanbid God, omdat Hy goed is,
dat Hy selfs deur engele, wat altyd Sy
aangesig sien, ons wil ondersteun.

‘n Ander diens van die engele waaraan
ons so min dink is die engelegejuig wat
daar opgaan voor God se troon oor
een enkele sondaar wat hom bekeer.
Verder: die gelykenis van die ryk man
en Lasarus leer ons ‘n diens van die
engele teenoor een enkele persoon
wat na die hemel begelei word. Die
taak van die engele is so troosryk vir
die sterwende en die wat daar
treurende staan. In daardie sterfkamer
is engele teenwoordig om die siel, na
die afsterwe, triomfantlik na die hemel
te neem. Ja, nie een engel kom haal
jou nie, maar meer. Nie een engel het
gejuig toe jy bekeer het nie, maar meer.
Wanneer die smart ons harte oorval,
is die hemelse leérskare by ons en
hulle juig oor God se genade in ons
lewens. Die genade wat Hy aan
sondaars bewys. Ons sien hulle nie,
maar aan die feit dat hulle daar is, mag
ons nie twyfel nie.

Dr. SP van der Walt

Satan en die gevalle engele.

Sonder om onnodige publisiteit aan die
Satan te gee, glo ek tog dis tog nodig
om ook ‘n stuk oor hom en sy trawante
te plaas. Die naam Satan beteken
weerstaan of weerstand bied. Van die
naam kan ons aflei dat hy van die val
af die teenstander geword het, wat stry
en enige middel aanwend om sy doel
te bereik. Daarom word hy ook ‘n
leuenaar, lasteraar en aanklaer
genoem.

Satan se posisie voor sy val

Die Bybel leer ons dat Satan ‘n magtige
engel was wat voor die troon van God
gestaan het. Toe was sy haam egter
nie Satan nie. Ons weet in werklikheid
niks van sy naam in daardie tyd nie,
maar ons weet wel dat hy een van die
engelehoofde was. Sy posisie word ook
aangedui deur die groot hoeveelheid
engele wat saam met hom geval het.

Satan se val

Wie die val van Satan wil verstaan,
moet eerstens verstaan dat die getal
van die engele van die begin af vol
was. Die mens was so nietig en klein
dat hulle slegs twee was. Die engele
was in teenstelling daarmee reeds

Verwerk deur Ds Neil Prinsloo

tienduisende, want hulle getal
vermeerder nie deur geboortes en
verminder nie deur sterfgevalle nie. Dit
volg dus dat die mense se getal hulle
tot ootmoed gebring het, maar die
engelemagte ‘n gevoel van mag
meebring. Verder: Engele is volwaardig
geskape, hulle neem nie toe in kennis
nie. Dit verhoog hulle magsgevoel en
dit kan ons verder die val laat verstaan.
Die wese van Satan se sonde is dat hy
deur God in ‘n hoogheerlike posisie
gestel is as God se dienskneg,
onderworpe aan en afhanklik van God.
Hierdie posisie bring hom in opstand.
Hy begeer ‘n onafhanklike posisie. Hy
moes sy afhanklikheid in die geloof
aanvaar het, maar hy kom juis in
opstand daarteen. Dit geld dan ook nie
alleen vir Satan nie. Dit was die keuse
van al die engele. Satan het dit met sy
val verwerp. Sy keuse was ewig teen
God. Hy verwerp sy skeppingsposisie
en kies ‘n selfstandige posisie, nie onder
nie, maar teen God.

Deur sy keuse word hy tog nie

onafhanklik nie. Inteendeel, hy val laer,
tot die laagste posisie. Die waarheid is
en bly net soos God dit gewil het, maar

Satan leef nou in ‘n
denkbeeldige hemel en ‘n
wéreld wat blote versinsel
was. Hy bly onderworpe
aan God en staan onder
God se toelating. Sy posisie
is ‘n leuenposisie en sy
verleiding het daardie
kenmerk dat hy ander laat
glo aan sy denkbeeldige
weéreld en beloftes. Daarom
is hy die vader van die leuen
en sy werk is altyd leuens.

Oor wat die aard van die
Satan se oorspronklike
sonde was, kry ons ‘n
leidraad uit sy gesprek met
Eva in die paradys. Hy
gebruik hierdie
kenmerkende woorde as hy
vir Eva verlei: “God weet
dat as julle daarvan eet, julle
0é sal oopgaan, sodat julle
soos God sal wees deur
goed en kwaad te ken.”
(Gen. 3:5). Uit hierdie
woorde verstaan ons dat dit
Satan se doel was: hy wou
s00s God wees en as dit
kon, die enigste God wees.
Hy wou God aan hom
onderwerp, sodat God in ‘n
afhanklike posisie teenoor
hom sou staan. In hierdie
mening word ons versterk

deur wat hierbo gesé is, dat Satan as
heerlike engel en bewus van sy
heerlikheid, sy heerlikheid wou
vermeerder.

En dan kan ons ook besef hoe Satan
so kragtig mislei en sy aanslae in die
wéreld verskerp. God het immers in sy
wet gesé: “Jy mag geen ander gode
voor my aangesig hé nie.” (Eks. 20:3).
God kan geen ander God naas Hom
duld nie. En as Satan hom dan verbeel
dat hy God is, dan duld Hy ook geen
ander God naas hom nie. Daarom die
geweldige aksie wat van Satan af
uitgaan. In sy optrede moet ons daarop
let dat hy ook sy eie woord uitbrei: die
leuenwoord. Hy poog ook om in
vleeslike gestalte te verskyn in die
antichris, net soos Christus viees
geword het; dat hy sy eie merkteken
het: die merk van die bees; dat hy sy
eie praktyk het vir sy volgelinge: laat
ons eet en drink en vrolik wees. Daarom
word Satan ook die na-aper van
Christus genoem.

Satan en sy gevalle engele

Die sonde het die oorsprong in die val
van Satan wat verantwoordelik is vir
die sonde as prinsipe. ‘n Ganse leermag
van engele het egter saam met hom
geval en toe duiwels/demone geword.
Ons weet dat engele ordelike wesens
is en dat daar ‘n rangorde onder hulle
bestaan. Oor Satan moet ook nie
afsonderlik gedink word nie, maar in
samehang met sy leér. As die leér
staande gebly het, sou Satan nie geval
het nie en as Satan staande gebly het,
sou die leér nie geval het nie. Hy het
hulle nie verlei nie, maar die sonde van
Satan en sy leér was een sonde. Hierdie
gevalle engele-leér is groot. Die Bybel
leer ons dat die stryd van Migael en sy
engele teen die Satan ‘n bloedige stryd
was. Dit sou tog nie moontlik wees
indien hulle ‘n swak mag gehad het nie.

Vir die gelowiges word hierdie stryd
van die goeie engele teen die bose
engele voortgesit en die bitter stryd sal
eers voltooi wees as Christus kom. Wie
weet nog van daardie stryd? Ons leef
dikwels asof dit ons nie aangaan nie.
Ons moet egter gelowig nadink dat,
indien Satan en sy bose engele nog
teen ons in ‘n stryd te staan moes kom,
met ons in ons sondigheid en swakheid,
ons nie sou kon bestaan nie.

God sal egter nie sy werk oorgee nie.
Niks wat aan God behoort sal van Hom
af weggeruk kan word nie.

Dr. SP van der Walt (snr.)



Ds Marthinus Snyman

Lees: Psalm 91.
Teksverse: Psalm 91: 10-12

"Rondom jou ruis die englevoet met
liggewiekte treé, hul kom die wand'laar
tegemoed en lei hom op sy weé. Hul
bied op Gods bevel hom aan die hulp
van wilge hande, en dra hom waar die
reispad gaan oor ruwe rotserande." So
sing ons van die wonder van God se
liefde en sorg vir ons. Dit klink byna
S00s ‘n sprokie en baie mense hanteer
dit ook so.

In Matt.18:10 sé die Here: "Pas op dat
julle nie een van hierdie kleintjies verag
nie; want Ek sé vir julle dat hulle engele
in die hemel altyd die aangesig sien
van my Vader wat in die hemele is."

Nou maak ons hieruit oor die algemeen
die afleiding dat die klein kindertjies
beskermengele het. Mense verstaan
hierdie woorde van die Here asof dit
net op klein kindertjies van toepassing
is en dan gee dit weer aanleiding tot
die lewenshouding dat klein kindertjies
spesiale aandag en sorg van God
ontvang, maar grootmense moet vir
hulleself sorg en hulleself beskerm.

Die konteks waarin die Here hierdie
woorde in Matt.18:10 sé, sowel as die
lig wat die Heilige Gees in Ps.91:10-12
hierop werp, gee 'n totaal ander
betekenis aan hierdie woorde.

Matteus 18:1-14

Die dissipels het dikwels onder mekaar
geredeneer en gestry oor wie nou eintlik
die belangrikste in die koninkryk van
die hemele sou wees (Matt.20:20 ev;
Luk.22:24 ev). Die Here leer ons hier
hoe sy kinders in hierdie wéreld moet
wees: "...as julle nie verander en soos
die kindertjies word nie..." Hy gebruik
'n praktiese voorbeeld deur 'n klein
kindjie daar in die omgewing te roep
en tussen hulle te laat staan.

Hierdie klein, nederige, sorgelose kindjie
wat geen hoogmoed of sorge ken nie,
sy ouers onvoorwaardelik vertrou en
rustig is in hulle teenwoordigheid, is
sigbare prediking vir die kinders van

God. Die Here sé dat as die dissipels
en ons nie verander en nederig soos
die kindertjies word nie, maar eersugtig
bly soos die Fariseérs (Matt.23:5 ev),
ons die koninkryk nie sal ingaan nie.

Dan praat die Here verder van sy
dissipels wat soos die kindertjies is
(Matt.10:42 en11:25). Hy leer ons hoe
belangrik hierdie "kindertjies" van Hom
vir Hom is. Hulle engele in die hemele,
die engele wat in opdrag van God oor
hulle waak, rapporteer direk aan die
Allerhoogste. Die engele is immers
dienende geeste wat deur God vir diens
uitgestuur word, ter wille van die kinders
van God (Heb.1:14; Ps.34:8; Ps.91:11-
12).

Psalm 91:10-12

In die lig van dit wat hierbo gesé is, kry
Ps.91:10-12 'n wonderlike betekenis
vir die kinders(tjies) van God. Die Psalm
sing van Christus (Matt.4:6), maar, in
Hom, ook van almal wat aan Hom
behoort en deur hulle eenheid met Hom
verlos en met God versoen is.

Hier word vir ons in besonderhede
geteken wat die engele op God se bevel
ter wille van ons doen. Hulle dra sorg
om alles uit te voer wat tot ons beswil
en ewige saligheid dien.

Daarin moet ons nie uit die Psalm wil
aflei wat die aanhangers van die
voorspoedsgodsdiens verkondig,
naamlik, dat as jy 'n kind van God is,
alles net hemel op aarde is nie. Die
plae wat in vers 3-10 genoem word is
die verderflike (3), skrikwekkende (5),
verwoestende (6) onheil (10) as die
eerste druppels van God se oordeel in
die vergelding (8) van die goddelose.

Die opdrag van die engele

Hierin ontvang die engele opdrag van
God om ons te bewaar op al ons weé.
In Open.7:3 word daar opdrag gegee
om nie die aarde of die see of die bome
te beskadig voordat die engele die
diensknegte van God op hulle
voorhoofde verseél het nie. Ons word
nie van die rampe gevrywaar nie, maar
daardeur verseél en bewaar.

Bladsy 5

Skrifoordenking

Die Here berei sy kinders en sy kerk
daarop voor dat ons in hierdie wéreld
verdrukking sal hé (Joh.16:33), dat die
teéspoede van die regverdiges baie is
(Ps.34:19), dat die duiwel vurig begeer
om ons soos koring te sif en in ons
geloof te skud (Luk.22:31), die wéreld
ons sal haat (Joh.15:18) omdat ons in
die wéreld, maar nie van die wéreld is
nie (Joh.15:19; 17:16).

Maar juis hierin gee ons Vader sy
engele bevel om ons te bewaar op al
ons weé. Die engele moet nie net in
sommige gevalle by ons wees nie, maar
ons elke oomblik, in alle
omstandighede, of ons reis en of ons
oorbly, bewaar.

Hulle moet ons, by wyse van spreke,
op die hande dra sodat ons nie onder
die druk en die las van beproewinge
swig of struikel nie; dat ons nie in
versoeking val en van die geloof afvallig
word nie; dat ons nie deur die
begeerlikhede van hierdie wéreld en in
die swakheid van ons eie vlees
meegevoer en van die saligheid beroof
word nie.

Hierin is die engele diensbaar in ons
oorwinning om op die leeu en die adder
te trap, om die duiwel, die slang, die
leeu wat |é en loer wie hy kan verslind,
te oorwin. O, hoe heerlik en wonderbaar
is God se genade! Hoe kosbaar is ons
as sy kinders in sy oé! "...Hy het ook
die engele goed geskep om sy
boodskappers te wees en sy
uitverkorenes te dien" (NGB art.12).

Mag jy ook daardeur verwonderd staan
oor God se liefdevolle sorg oor jou in
jou siekte, jou nood, jou stryd, jou
droefheid, jou ouderdom, jou finansies,
jou sterwensuur, "...want Hy sal sy
engele aangaande jou bevel gee om
jou te bewaar op al jou weé..." en na
die dag van aardse stryd, jou op ewige
vlerke te dra na die hemelse heerlikheid
(Luk.16:22). Amen.



Leeslus Aletta Prinsloo

Sola Scriptura - Gids vir bybelstudie Wat die boek ook geskik maak vir groepsbespreking, is die
besprekingsvrae na elke paragraaf. Lees dit en groei!

o . o Prys: Deel1N$ 60 Deel 3N$ 60
Hierdie is ‘n bybelstudiereeks (Deel 1 tot 4) wat voorsien in Deel 2 N$ 60 Deel 4 N$ 90

‘n diepgevoelde behoefte. Dit gee die verbande tussen . _ .
verskillende Skrifgedeeltes en wys jou op God wat uit genade  Beskikbaar by:  Aletta Prinsloo

in Christus Sy verbond met ons opgerig het en dit steeds Danaldij boekhandel
in stand hou. (081) 3766821

Outeur: Dr. C. van der Waal

Deel 1 begin met ‘n inleiding waarin die Bybel as die Woord
van God bespreek word. Die volgende punte word onder
andere behandel:

Die Heilige Gees is die Outeur van die Bybel

Die Bybel is gesaghebbend

Die Bybel is volledig

Geen profesie in die Skrif mag volgens eie insig uitgelé
word nie

« Die Skrif is duidelik

Daarna word die Bybel en die historiese kritiek bespreek,
onder andere:

« Die Nuwe Testament en die Skrifkritiek
< Kan opgrawings die betroubaarheid van die Skrif bewys?
¢ Geen teenstelling tussen Ou en Nuwe Testament

Wat meer is, al die boeke van die Bybel word gedek in die
vier afsonderlike dele. Deel 1 bevat Genesis tot Josua, Deel
2 - Rigters tot Hooglied, Deel 3 - Jesaja tot Maleagi. Deel
4 - die hele Nuwe Testament.

Maak ‘n Hap Cynthia Bassingthwaighte

Ham en Sampioen Quiche

Deeg

250 ml Koekmeel
250 ml Gerasperde Cheddar Kaas
125 g Sagte Botter of Margerien

Vulsel

300 g Piekniek Ham, in blokkies gesny
1 x 285 g Blikkie Sampioene

Halwe Groen of Rooi Peper

Halwe middelslag ui, gekap

10 ml gemengde droé kruie

3 Eiers

250 ml Vars Room

5 ml Mostert poeier

¥ Koppie gerasperde Cheddar kaas
Sout en Peper na smaak

Meng deeg bestandele tot dit ‘n bal vorm. Voer gesmeerde
tert bak uit met deeg. Braai uie, Peper en Sampioene tot
gaar, voeg gemengde kruie by en skep bo-op deeg. Meng
oorblywende bestandele en gooi oor vulsel. Bak vir 35 min
teen 180°C. Dien op met groen slaai.




Dr. Erich Kesslau

Medisyne vir die maag

Slenkdalkoors is ‘n virussiekte van
hoefdiere soos beeste, skape en
bokke, maar hou ook ‘n
gesondheidsrisiko vir mense in omdat
blootstelling lewensgevaarlik kan
wees.

Hoe word diere besmet?

Diere word besmet as hulle deur
muskiete, wat die virus dra, gesteek
word. Sekondére besmetting vind
plaas deurdat diere blootgestel word
aan geaborteerde fetusse en
besmette materiaal.

Siektetekens

‘n Hoé koors van tussen 4°C en 42°C
is simptomaties by besmette diere
terwyl hulle lusteloos is en hulle eetlus
verloor. Die hoé koors daal kort
voordat die dier vrek. Diere is traag
om te loop, het buikpyn, vinnige
asemhaling, eet nie, gooi
maaginhoud op, het bloed in hulle
mis, onwelriekende diarree en soms
geelsug. Kliniese tekens in bokke is
gewoonlik minder erg as in skape en
by kalwers kom ligte kliniese tekens
voor. By volwasse beeste is die
voorkoms van aborsies soms die
enigste siekteteken.

Menslike besmetting
Mense raak besmet deur regstreekse
aanraking met die Slenkdalkoorsvirus

wanneer hulle besmetlike karkasse
of geaborteerde fetusse hanteer. Die
virus dring die menslike liggaam binne
deur slymvliese, krakies of seertjies
in die vel. Dit is veral veeartse,
veeboere en plaaswerkers wat ‘n
groot gevaar staan om besmet te
raak.

Siektetekens by die mens

Tekens van besmetting verskyn binne
drie tot sewe dae. Siektetekens is
aanvanklik soortgelyk aan griep
simptome en verander vinnig na die
volgende simptome: spierpyne, koue
koors, fomering, bloederige urine,
donker stoelgang, ligsensitiwiteit,
swak sig, rugpyn, gewrigspyn,
hoofpyn en koors.

Maatreéls om toe te pas wanneer

Slenkdalkoors voorkom

¢ Mense moet beskermende klere
dra wanneer nadoodse
ondersoeke gedoen word of die
besmette karkas hanteer word.
Ontsmet alle apparaat. Karkasse
kan verbrand of begrawe word.

¢ Melk moet gepasteuriseer word
om die virus te vernietig en
sodoende melk veilig te maak vir
menslike gebruik.

* Toepassing van insektebeheer
veral muskietbeheer kan moontlik

bydra tot die voorkoming en
bestryding van Slenkdalkoors.

Sipermetrien bevattende dip om
muggies en muskiete effektief te
beheer kan op ‘n sewe dae tussen
periode gedoen word.

Verskuiwing van diere vanaf
laagliggende na hoérliggende
gebiede en die verskuiwing van
diere wat langs vleie, damme,
riviere en panne wei.

Immunisering van beeste, bokke
en skape is die enigste praktiese
en werkbare beheermaatreél.

Lewende Slenkdalkoorsentstof
kan in alle nie-dragtige beeste,
skape en bokke gebruik word en
verskaf goeie beskerming in alle
vee.

Dooie Slenkdalkoorsentstof kan
gebruik word in alle dragtige vee.
Jong diere of diere wat nog nie
voorheen met die dooie entstof
ingeént is nie, moet drie weke na
die aanvanklike inenting «'3f
tweede of skraagdosis inenting
kry.

Inligting verskaf deur: Noordwes
Rooivleisprodusente-Organisasie
(NWRPO)

Ds Slabbert Le Cornu

Die New Age okkultiese spyskaart

Dit was seker net ‘n kwessie van tyd dat die okkulte van
Harry Potter nie meer opwindend genoeg sou wees nie.
Volgende op die New age okkultiese spyskaart is: Vampier
films (Twilight Sages, met Avatar kort op die hakke).

Lees gerus op die web ‘n paar artikels wat oor die Vampier-
mania en ander New age en okkultiese temas gaan:

1. Vampire Movies: Occult Repackaged or Simply Teen
Entertainment?

http://mww.christianaction.org.za/articles/\VampireMovies-
OccultRepackagedOrTeenEntertainment.htm

2. A warning concerning Stephenie Myer's best-seller:
Twilight - Seven reasons to shun this vampire tale

http://www.crossroad.to/articles2/08/twilight.htm
3. The Twilight Rage

http://www.sermonaudio.com/sermoninfo.asp?SID=12
12081440570

4. The Mind-changing Myths of AVATAR - Blending
Hinduism, Shamanism and Goddess Spirituality

http://www.crossroad.to/articles2/010/avatar.htm
5. Verdere inligting oor die okkulte en new age:
http://www.crossroad.to/
http://www.kies.co.za/index.html
Die Bybel waarsku ons

Deut. 18:9 -14: "As jy kom in die land wat die HERE jou
God jou sal gee, moet jy nie leer om volgens die gruwels
van daardie nasies te doen nie. Daar mag niemand by jou
gevind word wat sy seun of sy dogter deur die vuur laat
deurgaan -- wat met waarséery, goélery of met verklaring
van voortekens of towery omgaan nie, of wat met besweringe

omgaan, of wat 'n gees van 'n afgestorwene vra of 'n gees
wat waarsé, of wat die dooies raadpleeg nie. Want elkeen
wat hierdie dinge doen, is vir die HERE 'n gruwel; en om
hierdie gruwels ontwil verdryf die HERE jou God hulle voor
jou uit. Opreg moet jy wees met die HERE jou God. Want
hierdie nasies wat jy uit hulle besitting verdrywe, luister na
goélaars en waarséers; maar wat jou aangaan, die HERE
jou God het jou nie so iets toegelaat nie."

Die Bybel wys vir ons die regte weg aan

Deut.18:15-22: "'n Profeet uit jou midde, uit jou broers, soos
ek is, sal die HERE jou God vir jou verwek; na Hom moet
julle luister — net soos jy van die HERE jou God by Horeb
gevra het toe jy op die dag van die vergadering gesé het:
Ek kan die stem van die HERE my God nie langer hoor en
hierdie groot vuur nie meer sien nie, anders sterf ek. Toe
het die HERE vir my gesé: Dit is goed wat hulle gespreek
het. 'n Profeet sal Ek vir hulle verwek uit die midde van hulle
broers, soos jy is, en Ek sal my woorde in sy mond I€, en
Hy sal aan hulle sé alles wat Ek Hom beveel. En die man
wat nie luister na my woorde wat Hy in my Naam spreek
nie, van hom sal Ek self rekenskap afeis. Maar die profeet
wat so vermetel is om 'n woord in my Naam te spreek wat
Ek hom nie beveel het om te spreek nie, of wat in die naam
van ander gode spreek, dié profeet moet sterwe. En as jy
in jou hart sé: Hoe sal ons die woord weet wat die HERE
nie gespreek het nie? — as die profeet in die Naam van die
HERE spreek, en wat hy gesé het, gebeur nie en kom nie
uit nie, dan is dit die woord wat die HERE nie gespreek het
nie; deur vermetelheid het die profeet dit gespreek; jy mag
vir hom nie bang wees nie.."

Lees ook: Deuteronomium 29:29; Jesaja 8:19,20; 2 Korintiérs
11:14; Efesiérs 5:10,11.

Saamgestel deur Ds. Slabbert Le Cornu

Alle natuurfotos in die Kelkiewyn met komplimente van:

Tel: +264-67-312046 - Fax: +264-67-313654 - info@mondjila.com

Dankie, Johan




Ds Neil Prinsloo

Media maatstok

Betekenis: Inkarnasie
Regisseur: James Cameron
Rolverdeling: Sam Worthington
Zoe Saldana
Sigourney Weaver
Lola Herrera
Joel David Moore
Genre: Aksie/Avontuur en Wetenskapsfiksie of Fantasie

2009
VSA

James Cameron se film, Avatar is ‘n film wat die massas
beindruk met spesiale effekte. Dit is toonaangewend in
die filmbedryf en sal die rigting vir flmmakers in die

toekoms waarskynlik sterk beinvlioed. Dit het sowat 15
jaar geneem om die tegnologie wat in die film gebruik is
te ontwikkel. Hierdie film neem die kyker egter op ‘n reis
na ‘n alternatiewe wéreld waar die aanbidding van bome
en die interaksie met geeste, nie net aanvaarbaar is nie,
maar ook baie aanloklik en aantreklik geteken word.

Jaar:
Staat:

Die panteistiese tema (Tema van meer as een god wat
bestaan) wat God terselftertyd gelykstel met die magte
van die natuur en heelal word uiterlik voorgestel deur
die held en heldin in die verhaal, wat albei vir Eywa, die
moeder godin aanbid. Sy word beskryf as ‘n netwerk
van energie wat deur alle lewende wesens vloei.

Die film is deurspek met rituele en towerkuns, interaksie
met geeste, toordoktery, en blatante afgodsaanbidding.
Daarby kry die film dit reg om mense om te haal om in
die heidense okkulte te glo en vertrou. Die gehoor word
gelei om met die "Avatar" te simpatiseer en dan laat dit
die gehoor sover intrek om op die einde duime vas te
hou vir die man wat in die heidense gebruike ingelyf
word. Selfs die voorste wetenskaplike raak op die einde
‘n heiden en verklaar dat sy nou saam met Eywa is, tot
in haar dood.

James Cameron skep ‘n fiktiewe uitbeelding van die

Avatar

natuurgodsdienste en dit werk goed saam met die New
Age leuens dat die Amerikaanse inboorling godsdienste
lewe gewend en skadeloos was. Mel Gibson se
weergawe, in ‘n vorige film, het egter die waarheid
uitgebeeld. Hierin was die Maya priesters as bloeddorstige
moordenaars, wat hulle slagoffers se bloed in hulle offers
geéis het, uitgebeeld. Cameron wil ‘n suiker lagie strooi
oor die antieke barbaarse gebruike en die
natuuraanbidders se afskuwelike godsdienstige gebruike
romantiseer. Die geskiedenis en antieke kodekse leer
baie duidelik hoe hierdie godsdienste wat as onskuldig
en selfs as goed uitgebeeld word in die film, in werklikheid
die afskuwelikste massa offers van mense geéis het.
Die rituele het onskuldige kinderoffers ingesluit. Op die
manier het die heidene geglo hulle bevredig hulle
demoniese gode.

Gegewe James Cameron se rekord, waar hy openlik in
die verlede reeds probeer het om die Christendom en
veral Christus se opstanding in diskrediet te bring met
die dokumentér, "The Lost Tomb of Jesus" kan ons
verstaan dat hy ‘n 300 miljoen dollar propaganda film
maak om die aanbidding van die natuur en geeste aan
te moedig.

Panteisme kry deesdae groot aftrek by die Hollywood
sterre, want dit leer dat ons almal in der waarheid gode
in onsself het. Inkarnasies van gode. Daarvolgens hoef
ons nie verantwoordelikheid te voel en gehoorsaamheid
te bewys aan ‘n God wat die hemel en die aarde gemaak
het nie. Ons is sommer self god.

Dus ‘n waarskuwing. "Pas op dat niemand julle as 'n buit
wegvoer deur die wysbegeerte en nietige misleiding nie,
volgens die oorlewering van die mense, volgens die
eerste beginsels van die wéreld en nie volgens Christus
nie." (Kolossense 2:8 ) Vermy eerder hierdie film. Kyk
by Wwwebvulg.com (Bladsy 8) vir meer inligting daaroor
op die internet.



Kelkiewyn kuikens Uit: Die Bybel oorvertel vir oud en jonk




Verwerk deur Ds Neil Prinsloo

Sandpatryse

Waar Vampiere en Weerwolwe nie bestaan

Die Here gee aan die stam van Benjamin die simbool van
die wolf. “Benjamin is 'n wolf wat verskeur” (Gen. 49:27).
Egiptiese mitologie het ‘n God met die naam Anubis, wat
die liggaam van ‘n man gehad het en die kop van ‘n jakkals.
Later het die Grieke geskryf van ‘n koning wat vir Zeus
ongelukkig gemaak het en toe verander is in ‘n wolf. Teen
die Middeleeue het verskeie streke in Europa geglo dat
mense getoor kon word om te verander in wolwe met ‘n
onversadigbare lus vir mensvleis.

Verifieer die vampier

Bloeddorstige vampiere het verskyn in sommige heidense
tradisies, wat hulle beskou het as hekse. In die laat
Middeleeue in Serwié en ander suidelike en oostelike
Europese lande het die idee dat vampiere bestaan, gegroei.
Die vermoedens was altyd met die okkulte (Satanisme)
verbind. Die groei van die Wikka (heksery beweging) het
baie momentum opgetel in die laat twintigste eeu. Daarmee
saam het hernude belangstelling gekom in vampiere en
weerwolwe.

Het jy al gedink oor hierdie bygelowe? Veral oor die
populariteit van die vampier- en weerwolf-stories en -films
wat deesdae verskyn. Moet mense hulle voed met hierdie
tipe vermaak? Wat is die probleem om jou te verbeel jy is
‘n vampier in rekenaarspeletjies of om ‘n weerwolf aan te
vat daarin? Is daar werklik een of ander bose mag agter
weerwolwe, die vampier-mania en heksery? Wat is die
probleem om dit verstandelik in te neem deur films, boeke
of speletjies? Dit is mos net stories?

‘n Duiwelse verhaal

In die begin was net God daar, maar God is goed; die
ewebeeld van liefde en omgee vir ander. Eerstens het God
onsterflike wesens met intelligensie, wat ons engele noem,
geskape. Hy wou hé dat hulle goed en liefdevol moes wees
soos Hy. Maar om goed te wees, was ‘n keuse. Hulle kon
tussen goed en boos kies.

Eerstens die goeie nuus: twee derdes het die goeie gekies.
Die slegte nuus: onder leiding van Satan, het een derde
boosheid gekies (Openbaring 12:4). Hierdie woedende,
haatdraende derde het onsterflik gebly. Hulle het demone
geword.

Bose name

Ons ken hulle leier se name. Jesaja 14 leer ons dat God
hom oorspronklik Helel genoem het. Dit beteken Lucifer of
Ligbringer. Sy naam was vol skoonheid en eer. Toe hierdie
aartsengel gekies het teen God en die rebellie teen God
gelei het, het hy Satan geword. Daar is geen eer in die
naam nie, want hy kom in opstand en bied weerstand teen
God en Sy hemelse magte. Hy het ‘n ander naam ook:
Duiwel, wat lasteraar, aanklaer of valse getuie beteken.
lemand wat leuens en gerugte oor ander versprei.

Jesus Christus ken die verhaal en die duiwel self ook (Joh.
8:44).

Mensdom mislei

God het toe later die mensdom geskape. Die duiwel het vir
Eva gekul en op haar beurt het sy vir Adam verlei. Satan
het hulle verlei om God se leierskap te verwerp en die
selfgesentreerde, bose en wrede maniere van die Satan
aan te neem. Hulle keuse het die wéreld, soos ons dit
vandag ken, tot gevolg gehad. Satan en sy trawante het

toe begin om geestelik swak
mense aan te val met hulle
skrikwekkende, demoniese
invioed.

Ons Here Jesus het hierdie vyand

van die mensdom oorwin en nadat

Hy die duiwel se versoekings

weerstaan het, het Christus hom weggejaag (Matt. 4:10).

Gedurende ons Here Jesus se aardse bediening het Hy
duiwels uitgedryf en besete mense wat vol duiwels was,
genees. Aan die apostels het die Here Jesus ook die mag
gegee om duiwels uit te dryf. Die apostels het hierdie mag
van Jesus af nodig gehad, omdat demone geweldige sterk
wesens is. Demoniese krag is die mag agter alle sataniese
bedrywighede en bose weé van die wéreld.

Magte van die duisternis

Die magte van die bose is nie iets om mee te speel nie!
Hulle bestaan werklik en is gevaarlik. Die Bybel beskryf ‘n
geestelike oorlog: “Want ons worstelstryd is nie teen viees
en bloed nie, maar teen die owerhede, teen die magte, teen
die wéreldheersers van die duisternis van hierdie eeu, teen
die bose geeste in die lug.” (Ef. 6:12).

Satan het op alle vlakke die mens se regerings, ekonomie,
onderwys en godsdiens begin beheer. Ongetwyfeld ook die
meerderheid in die Christelike geloof. Hulle is gekwel deur
valse waardes en geestelike wetteloosheid.

Heksery, in al sy vorme, is deel van die duiwel se
bemarkingsveldtog. Op sy rakke roep allerhande verleidelike
produkte. Dit wissel van kwansuise onskadelike
vermaaklikhede tot harde swart magie en heksery. Die wilde
populariteit van vampiere, weerwolwe en towenaars in
boeke, films en ander vorme van vermaak saam met die
groei van die Wikka beweging, demonstreer die duiwel se
invioed oor die mensdom.

Wat kan jy doen?

» Verwerp betrokkenheid by hierdie giere.

» Lees en kyk ander vermaak, waar die goeie oor die
slegte oorwin.

» Ontwikkel ‘n gesonde selfrespek; gebou op Bybelse
waardes.

» Kry vriende wat vir die waarheid staan.

» Leer jou familie beter ken en hé hulle meer lief.

e Lees van die groot vegters van geestelike boosheid in
die Bybel.

» Leer ken jou Skepper beter.

Jou verstand

Ons wéreld snel na ‘n einde. Daar was nog nooit en sal ook
geen letterlike vampiere en weerwolwe wees nie, maar die
magte agter die konsepte groei sterker en hulle woede teen
God en Sy skepping bruis op. Satan weet sy tyd is min. Die
verwoesting van die duiwel se demoniese mag sal plaasvind
met ons Here Jesus se wederkoms. Dan sal Satan vir altyd
weggebére word.

Jou uitdaging is nou. Jy moet vandag ‘n besluit neem. Sal
jou gedagtes die speelgrond wees vir vampiere en
weerwolwe of sal jou gedagtes ‘n plek wees — waar vampiere
en weerwolwe nie bestaan nie?

Randy Stiver

Leer lewe

Hierdie is die vierde artikel van ‘n reeks riglyne in Skrifgetroue
lewenskuns. Hierdie rubriek poog om belangrike pastorale
sake vanuit ons Skrif en belydenis aan te spreek. U is
welkom om kommentaar hierop te lewer en spesifieke
voorstelle vir temas deur te stuur aan jgnoeth@lantic.net

Die Engel van God (God self) ons Beskermer
in tye van teéspoed

Genesis 48
Genesis 48: 15 en 16

“...die Engel wat my uit elke teéspoed verlos het...”

Lees vooraf:
Fokusvers:

In ons daaglikse saamleef met mense is ons lief om mekaar
die beste toe te wens. Ons spreek die bede uit dat dit mag
goed gaan. Ons dra ons groete oor. In ons gelese gedeelte
seén Jakob die seuns van Josef. Maar hy doen dit nie

sommer net so nie — dit is nie net ‘'n lukraakte gebruik nie.
Hierdie seén is veel, veel dieper as net ‘n seénwens: dit is
die opregte bede dat God self met hierdie seuns mag wees.

Inderdaad kan Jabob getuig dat God sy lewe lank met hom
was; dat Hy as Herder deur Jakob se hele lewe lank hom
gelei het. Nou is dit sy opregte bede, sy seénwens, dat
hierdie seuns deur hierdie selfde God gelei en beskerm sal
word. Let op hoe beskryf Jakob Sy God, in wie se naam hy
nou hierdie seuns seén:

* Hy is die Verbondsgod — “Die God voor wie se aangesig
my vaders Abraham en Isak gewandel het”

e Hy is die Herder God

e Hy is die een wat hom (Jakob) sy lewe lank gelei het

< Die Engel wat hom (Jakob) uit teéspoed verlos het.

Die Engel van God word hier gebruik as ‘n selfstandige
Godsnaam vir God self. Hy wat derduisende engele in sy
diens het, Hyself is die Verbondsengel (Mal. 3:1-2). Hy het
Abraham en Isak gelei. Hy het Jakob gelei. Jakob se bede
is dat Hy die seuns van Josef ook sal lei, want Hy, die
Verbondsengel, die Engel van God (God self) is die
Bewaarder, die Herder, die Een wat lei.

Hierdie Verbondsengel hou dan ook juis sy verbond in stand
deurdat Hy sy verbondskinders bewaar en beskerm deur
die hou van Sy verbond, ja selfs tot deur die dood aan die
kruis. Daarom kan gelowiges altyd weet dat hulle deur God
self in tye van teéspoed beskerm word. Hy lei. Hy is die
Herder. Hy versorg Sy kudde.

Laat ons maar eerlik wees: teéspoed op ons lewenspad is
daar baie. Swaarkry-dae en swaarkry-tye gaan by niemand
verby nie. Ons Heidelbergse Kategismus (Sondag 10) leer
ons om juis dan geduldig te wees — maar hoe kan ons?
Hoe kry ons dit reg om in tye van teéspoed en tye van
beproewing, geduldig te wag op die Here? Ons kan dit
alleen regkry as jy die Verbondsgod ken. Ken soos Hy hom
in Sy Woord geopenbaar het: as die Een wat sy kinders lei
en beskerm en bewaar — ja ook in tye van nood.

Jakob getuig: Die Engel van God het hom gedurende sy
hele lewe deur teéspoed gelei. Elke gelowige sal hiervan
kan getuig. Kyk ons voor ons, sien ons berge van
beproewings en moeilikhede wat wag, kyk ons terug kan
ons maar net bely: God is getrou en regverdig. Hy wys self
vir sondaars die pad aan. Hyself is die Beskermer van sy
verbondskinders. Ook in tye van teéspoed? Ja, veral in tye
van teéspoed! Mag Hy, die Engel van God, wat in beheer
is van alles en almal, mag Hy u in tye van teéspoed bewaar.

Ds. JG Noeth, Kimberley

Redaksioneel

Dienende geeste! Hemelse leérskare! Hulle staan dag
en nag voor God, gereed om uitgestuur te word. Hulle
loof en prys die Here, en voer die stryd teen die bose

geeste. Hulle word gestuur na die kinders van die Here.
Hoe wonderlik klink die woorde nie? Het ons nie al byna
vergeet van die magtige engelewéreld nie?

God se woord is vol van engele en hulle werk. Hulle
verskyn aan gelowiges en bring God se boodskap. Hulle
worstel met ons en seén ons. Hulle versterk Jesus in
sy bange lydensnag en dien Hom in die woestyn. Migael
voer die stryd teen die draak en oorwin. Engele jubel
by Jesus se geboorte en waak by sy graf. Hulle rol die
steen weg voor sy graf en verkondig sy opstanding aan
die vroue. Hulle vaar saam met Hom op en sal weer
saam met Hom verskyn.

Waarom hoor ons dan skaars van engele? Dit is omdat
die Roomse Kerk te veel van engele gemaak het en
selfs vir hulle begin bid het. Dit mag nooit, want engele
is skepsels van die Here en nie gelyk aan God nie.
Hulle is slegs troongeeste wat God se wil uitvoer. Tog
weet gelowiges meestal min van engele. In hierdie
uitgawe wil ons dit verander. Vier artikels word aan
kennis van engele gewei. Ons doen eerstens algemene
kennis oor engele op, dan kyk ons na hulle karakter en
wat hulle take is en laastens bespreek ons satan en sy
gevalle engele. Media Maatstok maak in die uitgawe
plek vir hierdie vierde artikel.

Henriétte hou ‘n vertelling van die engel wat met die
vlammende swaard by die paradys staan voor vir die
Kuikens en Sandpatryse kyk na die toenemende giere
oor vampiere en weerwolwe. Cynthia maak Ham en
Sampioen Quiche, Aletta stel ‘n Bybelstudie reeks
bekend en dr. Erich gee nuttige inligting deur oor die
gevreesde Slenkdalkoors. Hannes leer ons lewe met
die Engel van God (God self) wat ons Beskermer is, en
Marthinus oordink Psalm 91.

Slabbert kyk by www.webvlug na die New age okkultiese
spyskaart in vermaak en webartikels om ons daarteen
te waarsku.

Dit is ons bede dat die Kelkiewyn jou in jou geloofslewe
sal toerus. Geniet elke eier hierin gelé en mag die roep
van die Kelkiewyn in jou hart broeiplek kry en in jou
lewe opvlieg!

